
				ਇਸ ਸਫ਼ੇ ਦੀ ਪਰੂਫ਼ਰੀਡਿੰਗ ਕੀਤੀ ਗਈ ਹੈ
ਤੇਰੇ ਚਰਨ ਕਿਉਂ ਨਾ ਸੌ ਸੌ ਵਾਰ ਚੁੰਮਾਂ



ਤੇਰੇ ਦੁਸ਼ਮਨਾਂ ਦੀ ਬਣ ਜਾਂ ਢਾਲ ਦਾਤਾ,

ਤੇਰੀ ਸੋਹਣੀ ਕਟਾਰ ਦੀ ਧਾਰ ਚੁੰਮਾਂ।

ਛੁਟੇ ਤੀਰ ਜੋ ਤੇਰੀ ਕਮਾਨ ਵਿਚੋਂ,

ਛਾਤੀ ਖਾ ਉਸ ਨੂੰ ਬਾ-ਅਖ਼ਤਿਆਰ ਚੁੰਮਾਂ।

ਪਹੁੰਚਾਂ ਉਡ ਕੇ ਪ੍ਰੀਤਮਾ ਪਾਰ ਤੇਰੇ,

ਤੇਰੀ ਕਲਗੀ ਦੀ ਇਕ ਇਕ ਤਾਰ ਚੁੰਮਾਂ।

ਹੋਵੇ ਮਿਹਰ ਤੇਰੀ ਜੂਨੋਂ ਟਲ ਜਾਵਾਂ,

ਗਲ ਵਿਚ ਲਟਕਦੀ ਤੇਰੀ ਤਲਵਾਰ ਚੁੰਮਾਂ।

ਜੇਕਰ ਪਿਆਰ ਥੀਂ ਮਾਹੀ ਦਿਖਾਏ ਸੂਰਤ,

ਦਿਲੋਂ ਦੂਈ ਦਾ ਭਰਮ ਵਿਸਾਰ ਚੁੰਮਾਂ।

ਸਾਮਰਤੱਖ ਜੇ ਦੇਵੇਂ ਦੀਦਾਰ ਸਤਿਗੁਰ,

ਤੇਰੇ ਚਰਨ ਫੜ ਕੇ ਸੌ ਸੌ ਵਾਰ ਚੁੰਮਾਂ।

ਭਾਰਤ ਵਰਸ਼ ਅੰਦਰ ਔਰੰਗਜ਼ੇਬ ਜਹਿਆਂ,

ਜਦੋਂ ਗਦਰ ਤੂਫਾਨ ਮਚਾਇਆ ਸੀ।

ਓਦੋਂ ਮਥੇ ਸਜਾ ਕੇ ਆਪ ਕਲਗੀ,

ਵਿਚ ਪਟਣੇ ਦਰਸ ਦਿਖਾਇਆ ਸੀ।

ਇਕ ਬਾਜ ਤੇ ਦੁਸਰੇ ਹਥ ਖੰਡਾ,

ਨੀਲੇ ਘੋੜੇ ਚੜ੍ਹਕੇ ਦਾਤਾ ਆਇਆ ਸੀ

ਜਿਥੇ ਮਿਲੇ ਹਿੰਦੂ ਕੀਤੀ ਆਪ ਰਖ੍ਯਾ,

ਗੈਰ ਹਿੰਦੁਆਂ ਮਾਰ ਮੁਕਾਇਆ ਸੀ।



ਕਟ ਵਢ ਕਰਦੇ ਲੜਦੇ ਵਿਚ ਰਣ ਦੇ,

ਕਿਉਂ ਨਾ ਉਹਨਾਂ ਦੀ ਟੇਡੀ ਕਤਾਰ ਚੁੰਮਾਂ।

